
•	కొనుగోలు కేంద్రాల్లో 
రైతులకు గన్నీ బ్యాగుల 
కొరత

•	ధాన్యం కేంద్రాల్లో కనీస 
సౌకర్యాలు మృగ్యం

•	రైతుల ఆత్మహత్యలకు విూరే 
కారణం

•	బీఆర్‌ఎస్‌ నేత హరీశ్‌రావు 
విమర్శలు

హైదరాబాద్‌,మే13:

 ప్రభుత్వాన్ని నడపడం అంటే ప్రతిపక్షాలపై దుమ్మె-
త్తిపోసినంత సులువు కాదని.. ఇప్పటికైనా ముఖ్య-
మంత్రి రేవంత్‌రెడ్డి పాలనపై దృష్టి సారించాలని.. 
రైతుల కష్టా లను తీర్చాలని డిమాండ్‌ బీఆర్‌ఎస్‌ 
నేత హరీశ్‌రావు డిమాండ్‌ చేశారు. తెలంగాణ 
భవన్‌లో ఆయన విూడియా సమావేశం నిర్వహిం-
చారు. రైతులను గాలికి వదిలేసి.. అందాల పోటీ-లు 
నిర్వహిస్తున్న తీరుపై మండిపడ్డా రు. ఈ సందర్భంగా 
ఆయన మాట్లా డుతూ కొనుగోలు కేంద్రాల్లో  రైతులకు 
గన్నీ బ్యాగులను సమకూర్చడంలో ప్రభుత్వం వైఫల-
య్యం చెందిందన్నారు. ధాన్యాన్ని లారీలకు ఎక్కించే 
హమాలీలను సమకూర్చడంలో విఫలమైందన్నారు. 
కొనుగోలు కేంద్రాల్లో  కనీస సౌకర్యాలు కల్పించడం-
లో, గొప్పగా చెప్పిన బోనస్‌ అందజేయడంలో ఘోర 
వైఫల్యమంటూ ధ్వజమెతన్నారు. గత అసెంబ్లీలో 
ముఖ్యమంత్రి మాట్లా డుతూ మా ప్రభుత్వంలో తరుగు 

తీమయని చెప్పారని.. ములుగు జిల్లా  గోవిందరావు-
పేట మండలంలో జెట్టి రాజు అనే రైతు క్వింటాల్‌కు 
పది కిలోలు తరుగు తీస్తున్నారని ఆత్మహత్య చేసుకు-
న్నాన్నారు. రాష్ట్రవ్యాప్తంగా సోమ, మంగళవారాల్లో  
రైతులు ఆందోళన చేపట్టా రన్నారు. తాలు, తరుగు 
పేరుతో రైతులకు అన్యాయం జరుగుతోందన్నారు. 
కొనుగోలు కేంద్రాల్లో  వేసిన తూకం కంటే మిల్లర్లు  
తక్కువ ధాన్యాన్ని చూపుతూ రైతులకు నష్టం కలిగి-
స్తున్నారన్నారు. కొనుగోలు కేంద్రాల నుంచి ధాన్యం 
తరలించడానికి 3-4 రోజులు, మిల్లు ల దగ్గర అన్‌లోడ్‌ 
చేయడానికి మరిన్ని రోజులు ఆలస్యం జరుగుతంద-
ని.. ఫలితంగా రైతులకు తీవ్ర నష్టం కలుగుతుందని 
ఆవేనద వ్యక్తం చేశారు. ఆన్‌లైన్‌ ట్రక్‌ షీట్‌ విధానం 
అమలు చేస్తామని ప్రభుత్వం చెప్పినా ఇప్పటివరకు 
అమలు చేయలేదన్నారు. పండిన పంటను అమ్ము-
కోవడానికి రైతులు 10-10 రోజులు కొనుగోలు 
కేంద్రాల్లో  వేచి చూడాల్సిన దుస్థితి ఎదురైందని.. ఈ 
ప్రభుత్వం మాటలు ఘనం చేతలు శూన్యం అంటూ 
విమర్శలు గుర్పించారు. కొనుగోలు కేంద్రాల్లో  కనీస 
వసతులు లేకపోవడం వల్ల రోజుల తరబడి ఎండలో 
వేచి చూడడం వల్ల రైతులు పిట్టల్లా  రాలిపోతున్నా-
రన్నారు. మే 13న మహబూబాబాద్‌ జిల్లా  పోచం-
పల్లిలో గగులోతు కిషన్‌ మృతి చెందారని, 15న 
జగిత్యాల జిల్లా  కథలాపూర్‌లో జలపతి రెడ్డి చనిపో-
యారని తెలిపారు. ఏప్రిల్‌ 21న మహబూబాబాద్‌ 
జిల్లా  తొర్రూరు చెర్లపాలెంలో హనుమండ్ల ప్రేమలత 
మృతి, ఏప్రిల్‌ 22న నెల్లికుదురు మండలం మదన-
తుర్తిలో బిర్రు వెంకన్న, 26న సిద్దిపేట జిల్లా  చేర్యాల 
మండలం ఆకునూరులో చింతకింది హనుమయ్య 

మృతి చెందారన్నారు. ధాన్యపు రాశులే సాక్షంగా.. 
కొనుగోలు కేంద్రాల్లో నే జరుగుతున్న ఈ రైతు 
మరణాలు ప్రభుత్వపు హత్యలేనన్నారు. ఇవి 
సహజ మరణాలు కావు, ముమ్మాటికీ కాంగ్రెస్‌ నిర్ల-
క్ష్యంతో జరిగినవే హత్యలేనని ఆరోపించారు. దీనికి 
ముఖ్యమంత్రి రేవంత్‌ రెడ్డి బాధ్యత వహించాలని 
డిమాండ్‌ చేశారు. అందాల పోటీల విూద పోలీస్‌ 
కమాండ్‌ కంట్రోల్‌, జూబ్లీహిల్స్‌ ప్యాలస్‌లో రివ్యూలు 
పెడుతున్నారని.. సెక్రటేరియట్‌ ముఖం కూడా ము-
ఖ్యమంత్రి చూడడం లేదని విమర్శించారు. రైతు 
సమస్యలపై ఎందుకు ముఖ్యమంత్రి రివ్యూ పెట్టడం 
లేదని ప్రశ్నించారు. బ్రవరి నెలలో కట్టాల్ సిన రైతు 
బీమా ప్రీమియం కట్టకపోవడం వల్ల చనిపోయిన 
రైతులకు రైతు బీమా అందడం లేదని మండిపడ్డా రు. 
రాష్ట్ర వ్యాప్తంగా ఈ రోజు వివిధ జిల్లా ల్లో  ధాన్యం కొ-
నుగోలుపై రైతులు ఆందోళన చేస్తున్నారని తెలిపారు. 
నాగర్‌ కర్నూలు జిల్లా  జటప్రోలులో అకాల వర్షా నికి 
తడవడంతో రైతులు రాస్తారోకో చేశారని.. తడిసిన 
ధాన్యాన్ని మద్దతు ధరకు కొనాలని డిమాండ్‌ 
చేశారని హరీశ్‌రావు తెలిపారు. రాజన్న సిరిసిల్ల 
జిల్లా  జిల్లెల్ల గ్రామంలో సన్న వడ్ల కొనుగోలు లేకపో-
వడంతో రైతులు సిరిసిల్ల-సిద్దిపేట రహదారిపై ధర్నా 
చేశారని చెప్పారు. వనపర్తి పట్టణంలోని చిట్యాల 
మార్కెట్‌ యార్డు  వద్ద వర్షా లకు వేలాది బస్తాల వరి, 
మొక్కజొన్న ధాన్యం తడిసిందని.. కాంటా జాప్యం, 
తరలింపు ఆలస్యాన్ని నిరసిస్తూ ఆందోళన చేపట్టా ర-
న్నారు. ఆదిలాబాద్‌ జిల్లా  ఎర్వ చింతల్‌లో తూకంలో 
మోసాలపై పీఏసీఎస్‌ నిర్వాహకులను రైతులు 
ఘోరావ్‌ చేసి తక్షణ చర్యలకు డిమాండ్‌ చేశారని 

తెలిపారు. రైతులు ఎండకు ఎండి వానకు తడిచిపో-
తుంటే ఎందుకు ప్రభుత్వం మొద్దు  నిద్రపోతున్నదని.. 
ప్యాలెస్‌లో అందాల పోటీ-లపై రివ్యూలా..రa మిమ్మ-
ల్ని నమ్మి ఓట్లు - వేసినా రైతులకు ఏమో మోసమా 
మండిపడ్డా రు. వరంగల్‌ రైతు డిక్లరేషన్‌ లో ఇచ్చిన 
ఏ ఒక్క హావిూ అయినా అమలు చేశారా? అంటూ 
నిలదీశారు. రైతు డిక్లరేషన్‌లో ఇచ్చిన హావిూలకు 
రాహుల్‌ గాంధీ సాక్ష్‌యమన్నారు. రాహుల్‌ గాంధీ 
వరంగల్‌లో రైతులకు ఇచ్చిన హావిూలపై ఏమని 
సమాధానం చెబుతారని ప్రశ్నించారు. ఇచ్చిన 
హావిూలు అమలు చేయమని ముఖ్యమంత్రి అడిగితే 
ఢల్లీికి వెళ్తే చెప్పులు ఎత్తుకెళ్లే వారిలా చూస్తున్నారని.. 
ఎవ్వడు నమ్మి అప్పు ఇవ్వట్లేదు అంటు-న్నారన్నారు. 
చివరికి పాకిస్తాన్‌ని నమ్మి అప్పు ఇస్తున్నారు కానీ 
రేవంత్‌ రెడ్డిని నమ్మి అప్పు ఇవ్వడం లేదన్నారు. ప్రతిప-
క్షం విూద బురదజల్లబోయి నువ్వు తీసుకున్న గోతిలో 
నువ్వేపడ్డా వు అంటూ మండిపడ్డా రు. ప్రభుత్వాన్ని 
నడపడం అంటే ప్రతిపక్షాలపై దుమ్మెత్తిపోసినంత 
సులువు కాదని.. ఇప్పటి-కై-నా ముఖ్యమంత్రి పాలనపై 
దృష్టి సారించి, రైతుల కష్టా లను తీర్చాలని డిమాండ్‌ 
చేస్తున్నామన్నారు. మంత్రులు, అధికారులు క్షేత్రస్థా -
యిలో తడిసిన ధాన్యాన్ని వెంటనే కొనుగోలు చేసి 
రైతులకు నష్టం జరగకుండా చూడాలని.. సీఎం 
అసెంబ్లీలో ఉపన్యాసాలు ఇచ్చుడు కాదని.. తరుగు, 
తాలు పేరు విూద ఐదు నుండి పది కిలోలు తరుగు 
తీస్తున్నారు కాబట్టి తరుగు లేకుండా కొనుగోలు 
చేయాలని డిమాండ్‌ చేస్తున్నామన్నారు. రైతుల 
పక్షాన బీఆర్‌ఎస్‌ పార్టీ త్వరలోనే కార్యాచరణ ప్రకటి-
స్తుందని హెచ్చరిస్తున్నామన్నారు.

•	అధికారుల తీరుపై 
మండిపడ్డ కోమటిరెడ్డి

హైదరాబాద్‌,మే13 : 

సూపర్‌ స్పెషాలిటీ ఆసుపత్రుల నిర్మాణం 
ఆలస్యం అవుతుండడంపై మంత్రి  కోమటిరెడ్డి 
వెంకట్‌ రెడ్డి అసహనం వ్యక్తం చేశారు. కుంటి-
సాకులతో నిర్మాణాలను ఆలస్యం చేయడంపై 
తీవ్ర స్థా యిలో మండిపడ్డా రు. కాంట్రాక్టర్ల-
తో పని చేయించడం కూడా రాదా అంటూ 
ఆగ్రహం వ్యక్తం చేశారు. సూపర్‌ స్పెషాలిటీ 
ఆసుపత్రుల నిర్మాణాలపై మంత్రిసవిూక్ష 
సమావేశం నిర్వహించారు. ఈ సమావేశానికి 
ఆర్‌ అండ్‌ బీ శాఖ ఉన్నతాధికారులు వికాస్‌ 
రాజ్‌, హరి చందన, వైద్య ఆరోగ్య శాఖ కార్య-

దర్శి క్రిస్టీనా హాజరయ్యారు. ఈ సందర్భంగా 
మాట్లా డుతూ సనత్‌ నగర్‌ లో ఆస్పత్రిని జూన్‌ 
2వ తేదీన ప్రారంభించాలని తెలంగాణ ప్రభు-
త్వం టార్గెట్‌ గా పెట్టు కున్నా.. పనులు ఎందుకు 
వేగంగా కొనసాగడం లేదని అధికారులను 
మంత్రి కోమటిరెడ్డి వెంకట్‌ రెడ్డి ప్రశ్నించారు. 
ఎప్పటి వరకు 5 సూపర్‌ స్పెషాలిటీ- ఆసుప-
త్రులు నిర్మాణం పూర్తి చేస్తారో టెక్నికల్‌ గా 
అంచనా వేసి రిపోర్ట్‌ ఇవ్వాలని ఆదేశాలు జారీ 
చేశారు. ఇక, ఆసుపత్రులకు సంబంధించిన 
నిర్మాణ పనులను ఆర్‌ అండ్‌ బీ, వైద్య పరికారా-
లను వైద్యారోగ్య శాఖ ఎస్టిమేట్‌ వేసుకోవాలని 
సూచించారు. ప్రతీవారం ఆసుపత్రుల నిర్మాణ 
పురోగతిపై సవిూక్ష చేయాలని మంత్రి కోమటి-
రెడ్డి నిర్ణయం తీసుకున్నారు.

•	సోదాలు చేయగా ఇంట్లో 
వంద బుల్లెట్లు లభ్యం

హైదరాబాద్‌,మే13 :

ప్రజలకు అండగా ఉంటూ అక్రమాలను అరిక-
ట్టాల్ సిన పోలీసు అధికారులే అవినీతికి పాల్ప-
డుతున్నారు. లంచాలకు అలవాటు- పడి పేద 
ప్రజలను వేధిస్తున్నారు కొందరు పోలీసు అధికా-
రులు. తాజాగా ఓ డీఎస్పీ లంచం తీసుకుంటూ 
ఏసీబీకి పట్టు బడ్డా డు. సూర్యాపేట డిఎస్పి పార్థ-
సారథి లంచం తీసుకుంటూ ఏసీబీ అధికారుల-

కు దొరికిపోయాడు. దీంతో హయత్‌ నగర్‌లోని 
ఆయన నివాసంతో పాటు- మరికొన్నిచోట్ల ఏసీబీ 
అధికారులు సోదాలు నిర్వహించారు. డీఎస్పీ 
పార్థసారథి ఇంట్లో  అక్రమంగా 100 బుల్లెట్లు - 
ఉన్నట్లు - గుర్తించారు. అంతేకాకుండా, ఆయన 
ఇంట్లో  భారీగా ఆస్తులకు సంబంధించిన పలు 
డాక్యుమెంట్లను కూడా గుర్తించారు. ఇల్లీగ-
ల్గా  బుల్లెట్స్‌ ఉండడంతో ఏసీబీ అధికారులు 
హయత్‌ నగర్‌ పోలీసులకు ఫిర్యాదు చేశారు.  
పార్థసారధిపై హయత్‌ నగర్‌ పోలీసులు కేసు 
నమోదు చేసి దర్యాప్తు చేస్తున్నారు.

•	 లంచంగా రూ.2.5కోట్ల 
విలువైన ప్లాట్‌ రిజిస్టేష్రన్‌

హైదరాబాద్‌,మే13: 

 ఇటీవల ముంబయిలో సీబీఐకి చిక్కిన హైదరా-
బాద్‌ ఆదాయపు పన్ను కమిషనర్‌ జీవన్‌లాల్‌ 
కేసు దర్యాప్తులో కీలక అంశాలు వెలుగులోకి 
వచ్చాయి. అతను  రూ.70 లక్షలు లంచం 
తీసుకుంటూ పట్టు బడ్డ సంగతి తెలిసిందే. 
ముంబయికి చెందిన ఎన్‌డీడబ్ల్ యూ డెవలప్‌మెం-
ట్‌ కార్పొరేషన్‌ నుంచి రూ.2.5కోట్ల విలువైన 
ప్లా ట్‌ను లంచంగా తీసుకున్నట్లు - తేలింది. 
ఖమ్మం జిల్లా కు చెందిన బినావిూ దండెల్‌ వెంక-
టేశ్వరుల పేరిట ఆ ప్లా ట్‌ను రిజిస్టేష్రన్‌ చేయిం-
చినట్లు - అధికారులు గుర్తించారు. అంతేకాకుం-

డా ముంబయిలోని మరో రెండు సంస్థల నుంచి 
రూ.35 లక్షలు లంచం తీసుకున్నట్లు - సీబీఐ 
గుర్తించింది. ఈ సొమ్మును హవాలా ద్వారా 
స్వీకరించినట్లు - దర్యాప్తు బృందం ఆధారాలు 
సేకరించింది. షాపూర్జీ పల్లోం జీ నిర్మాణ సంస్థ 
ట్యాక్సేషన్‌ ఫైల్‌ పెండిరగ్‌ను క్లియర్‌ చేసేందుకు 
రూ.1.20 కోట్లు - లంచం డిమాండ్‌ చేసినట్లు  
సీబీఐకి స్పష్టమైన సమాచారం ఉంది. ఇద్దరు 
మధ్యవర్తుల ద్వారా రూ.15 లక్షలు లంచం 
తీసుకున్న జీవన్‌ లాల్‌.. మరో రూ.70 లక్షలు 
తీసుకుంటుండగా పక్కా ఆధారాలతో సీబీఐ 
అధికారులు పట్టు -కున్నారు. ఈ వ్యవహారంలో 
మొత్తం 15 మందిపై సీబీఐ అధికారులు కేసులు 
నమోదు చేశారు. లంచం ఇచ్చిన వారిని కూడా 
నిందితులుగా చేర్చారు.

•	చీటింగ్‌ కేసులో 
శ్రవణ్‌రావు అరెస్ట్‌

హైదరాబాద్‌:

 ఫోన్‌ ట్యాపింగ్‌ కేసులో కీలక నిందితుడిగా 
ఉన్న శ్రవణ్‌రావుపై సీసీఎస్‌లో చీటింగ్‌ కేసు 
నమోదైంది. విచారణకు హాజరు కావాలని 

నోటీసులు జారీ చేసిన అధికారులు.. మంగళ-
వారం విచారణ అనంతరం అరెస్టు  చేసినట్టు  
ప్రకటించారు. గతంలో అఖండ ఎంటర్‌ప్రైజె-
స్‌కు శ్రవణ్‌రావు రూ.6కోట్లు  మోసం చేశారని 
బాధితులు ఫిర్యాదు చేశారు. నాంపల్లి కోర్టు  న్యా-
యమూర్తి నివాసంలో శ్రవణ్‌రావును హాజరు 
పరిచేందుకు తరలించారు.

•	ముగ్గురు ఉగ్రవాలను 
మట్టుపెట్టిన బలగాలు

శ్రీనగర్‌,మే13 : 

 పహల్‌గామ్‌లో జరిగిన ఉగ్రవాద దాడి తర్వాత 
భారత సైన్యం ఉగ్రవాదులను మట్టు పెట్టే పనిలో 
పడిరది. ఈ క్రమంలోనే ఆపరేషన్‌ సింధూర్‌ ని-
ర్వహించి.. పాకిస్థాన్‌ , పిఒకెలలోని ఉగ్రవా స్థా వ-
రాలపై భారత్‌ దాడి చేసింది. మరోవైపు భద్రతా 
బలగాలు భారత్‌లో తలదాచుకున్న ఉగ్రవాద-
లను అంతం చేస్తున్నారు. తాజాగా జమ్ముకశ్మీ-
ర్‌లో భారీ ఎన్‌కౌంటర్‌ జరిగింది. షోపియాన్‌ 
ప్రాంతంలో జరిగిన ఈ ఎన్‌కౌంటర్‌లో లష్కరే 
తోయిబాకు చెందిన ముగ్గు రు ఉగ్రవాదులను 

మట్టు బెట్టా రు. ఈ ఘటనలో మరో ఇద్దరు ఉగ్ర-
వాదులను అదుపులోకి తీసుకున్నారు. తొలుత 
కుల్గ ాం ప్రాంతంలో భద్రతా బలగాలు, ఉగ్రవా-
దుల మధ్య కాల్పులు ప్రారంభమయ్యాయి. అవి 
అలా పెరుగుతు పోషియాన్‌ వరకూ విస్తరించా-
యి. ఉగ్రవాదలను హతం చేసేందుకు ఆర్మీ, పా-
రామిలిటరీ బలగాలు కొన్ని గంటలుగా కృషి 
చేసాయి. ఈ క్రమంలో జరిగిన ఎదురుకాల్పుల్లో  
ముగ్గు రు ఉగ్రవాదులు హతమయ్యారు. తొలుత 
కుల్గ ాం ప్రాంతంలో భద్రతా బలగాలు, ఉగ్రవా-
దులకు మధ్య కాల్పులు ప్రారంభమయ్యాయి. 
తర్వాత అవి షోపియాన్‌కు విస్తరించాయి. ఆ 
ఉగ్రవాదులు లష్కరే తోయిబా గ్రూప్‌నకు చెం-
దినవారిగా తెలుస్తోంది.

కాశ్మీర్‌లో మళ్లీ ఉగ్రవాదుల ఏరివేత

ఐటి కమిషనర్‌ విషయంలో కీలక అంశాలు

లంచం తీసుకుంటూ పట్టు బడ్డ డీఎస్పీ

ఆసుపత్రుల నిర్మాణంలో ఆలస్యం

•	మెల్లగా వాస్తవాలు 
అంగీకరిస్తున్న పాక్‌

•	11 మంది సైనికులు 
చనిపోయారన్న ఆర్మీ 
వెల్లడి

ఇస్లామాబాద్‌,మే13: 

పహల్గామ్‌  దాడి తర్వాత భారత్‌ తీసుకున్న 
చర్యల కారణంగా పాకిస్తాన్‌ భారీ నష్టా లను 
చవిచూసింది. ఆపరేషన్‌ సిందూర్‌లో, పాకిస్తా-
న్‌లో పెంచి పోషించిన అనేక మంది భయం-
కరమైన ఉగ్రవాదులను నాశనం చేశారు. ఆ 
తర్వాత పాక్‌ భారత్‌ పై దాడి చేసింది. భారత్‌ 
జరిపిన ప్రతీకార దాడుల్లో  చాలా మంది పా-
కిస్తాన్‌ సైనికులు మరణించారు. పాకిస్తాన్‌ 
స్వయంగా దీనిని అంగీకరించింది. భారత 
సైన్యం జరిపిన దాడిలో 11 మంది పాకిస్తాన్‌ 
సైనికులు మరణించగా, 78 మంది గాయపడ్డా -
రని పాకిస్తాన్‌ ఆర్మీ విూడియా విభాగం మంగ-
ళవారం ఒక ప్రకటనలో తెలిపింది. పహల్గామ్‌  
దాడి తర్వాత ఉగ్రవాదులను నిర్మూలిస్తామని 
భారత్‌ ప్రతిజ్ఞ చేసి ఆపరేషన్‌ సిందూర్‌ ప్రారం-
భించినప్పుడు భారత్‌, పాకిస్తాన్‌ మధ్య సైనిక 
ఘర్షణ జరిగింది. ఈ దాడిలో చాలా మంది పాకి-
స్తాన్‌ సైనికులు మరణించారు. డాన్‌ వార్తాపత్రిక 
ప్రకారం, మరణించిన పాకిస్తాన్‌ ఆర్మీ సైనికు-
లలో నాయక్‌ అబ్దుల్‌  రెహ్మాన్‌, లాన్స్‌ నాయక్‌ 
దిలావర్‌ ఖాన్‌, లాన్స్‌ నాయక్‌ ఇక్రముల్లా , 
నాయక్‌ వకార్‌ ఖలీద్‌, సిపాయి ముహమ్మద్‌ 
ఆదిల్‌ అక్బర్‌, సిపాయి నిసార్‌ ఉన్నారు. భారత్‌ 
చేపట్టిన ఆపరేషన్‌ సింధూర్‌ పాకిస్తాన్‌లోని 
ఉగ్రవాద లాంచ్‌ ప్యాడ్‌లను ధ్వంసం చేసింది. 
వైమానిక దాడిలో అనేక ఉగ్రవాద శిబిరాలు 
పూర్తిగా ధ్వంసమయ్యాయి.భారత్‌, పాకిస్తాన్‌ 

మధ్య ఉద్రిక్తతలు, ఆపరేషన్‌ సింధూర్‌పై పాకి-
స్తాన్‌ ప్రభుత్వం, పాకిస్తాన రాజకీయ నేతలు 
తప్పుడు కథనాలను చెబుతూనే వస్తున్నారు. 
ఈ యుద్ధంలో పాకిస్తాన్‌ విజయం సాధించిం-
దంటూ పాక్‌ ప్రధాని షెహబాజ్‌ షరీఫ్‌ చెప్పాడు. 
మరోవైపు, పాక్‌ వ్యాప్తంగా విక్టరీ ర్యాలీలు తీస్తు-
న్నారు. ఈ ర్యాలీల్లో  మాజీ క్రికెటర్‌ ఆఫ్రిదితో 
పాటు- పలువురు ప్రముఖులు పాల్గొన్నా రు. 
భారత్‌ ఓ వైపు క్లియర్‌గా శాటిలైట్‌ చిత్రాలతో 
పాకిస్తాన్‌కి జరిగిన నష్టా న్ని చూపిస్తుంటే, 
మరోవైపు తమకు ఏం కాలేదు, భారత్‌ తీవ్రంగా 
నష్టపోయిందని ఒక ఫేక్‌ ప్రచారాన్ని పాకిస్తాన్‌ 
చేస్తోంది. ఇదెలా ఉంటే, తాజాగా పాకిస్తాన్‌ 
ఉప ప్రధాని ఇషాక్‌ దార్‌ మాట్లా డుతూ.. భారత్‌ 
తమ 11 వైమానిక స్థా వరాలపై క్షిపణి దాడి చేసి-
నట్లు - అంగీకరించారు. భారతదేశంతో జరిగిన 
ఘర్షణల్లో  పాకిస్తాన్‌ విమానాలు దెబ్బతిన్నట్లు - 
చెప్పాడు. పాకిస్తాన్‌ జెట్‌ని భారత్‌ కూల్చినట్లు  
స్పష్టమైన ఆధారాలతో వెల్లడిరచింది. అయితే, 
ఇషాక్‌ దార్‌ మాత్రం తమ జెట్‌ స్వల్పంగా 
దెబ్బతిన్నట్లు - అంగీకరించారు. భారత పైలట్‌ 
ఎవరూ కూడా పాకిస్తాన్‌ వద్ద లేరని చెప్పారు. 
ఆపరేషన్‌ సిందూర్‌ లో భాగంగా పాకిస్తాన్‌ 
లోని చాలా కీలమైన ఎయిర్‌ బేస్‌లపై భారత్‌ 
తీవ్రంగా విరుచుకుపడిరది. శనివారం తెల్ల-
వారుజామున రావల్పిండిలోని నూర్‌ ఖాన్‌ 
ఎయిర్‌ బేస్‌తో సహా సర్గో దా, రఫికీ, జకోబాబా-
ద్‌, స్కర్దు  వంటి ఎయిర్‌ బేస్‌లపై విరుకుపడిరది. 
మొత్తంగా భారత్‌ పాక్‌కి చెందిన 11 వైమానిక 
స్థా వరాలను దెబ్బతీసింది. ఆపరేషన్‌ సిందూర్‌ 
ప్రారంభమైన తర్వాత 35-40 మంది పాకిస్తాన్‌ 
సైనిక సిబ్బంది మరణించినట్లు - భారత డైరెక్టర్‌ 
జనరల్‌ ఆఫ్‌ మిలిటరీ ఆపరేషన్స్‌ లెప్టినెంట్‌ 
జనరల్‌ రాజీవ్‌ ఘాయ్‌ వెల్లడిరచారు.

ఆపరేషన్‌ సిందూర్‌తో భారీగా నష్టం

రూ.6కోట్ల మోసం.. 

పాలన అంటే ప్రతిపక్షాలపై దుమ్మెత్తిపోయడం కాదు

•	ఘనంగా వీడ్కోలు పలికిన 
బార్‌ అసోసియేషన్‌

•	తదుపరి ఎలాంటి పదవులు 
చేపట్టబోనన్న ఖన్నా

•	నేడు సుప్రీం చీఫ్‌ జస్టిస్‌గా 
గవాయ్‌ ప్రమాణం

•	రాష్ట్రపతి భవన్‌లో ప్రమాణం 
చేయించనున్న ముర్ము

న్యూఢిల్లీ, మే13:  
భారత ప్రధాన న్యాయమూర్తి జస్టిస్‌ సంజీవ్‌ ఖన్నా 
పదవీకాలం మంగళవారం తో ముగిసింది. సుప్రీం-
కోర్టులో  చివరి రోజు బెంచ్‌ కార్యలాపాలు ముగిసిన 
తర్వాత ఏర్పాటు- చేసిన కార్యక్రమంలో జస్టిస్‌ ఖన్నా 
మాట్లా డారు.  తదుపరి ఎటువంటి అధికారిక పద-
వులను చేపట్టనని స్పష్టం చేశారు. న్యాయవ్యవస్థ-
లోనే ఏదైనా చేయాలనుకుంటున్నానని చెప్పారు. 
మరోవైపు జస్టిస్‌ ఖన్నా పదవీ విరమణ నేపథ్యంలో 
సుప్రీం కోర్టు  బార్‌ అసోసియేషన్‌ వీడ్కోలు కార్యక్ర-
మం ఏర్పాటు చేసింది. భారత 51వ ప్రధాన న్యాయ-
మూర్తిగా జస్టిస్‌ సంజీవ్‌ ఖన్నా గతేడాది నవంబర్‌ 
11 బాధ్యతలు చేపట్టా రు.  జస్టిస్‌ సంజీవ్‌ ఖన్నాకు 
దివంగత మాజీ న్యాయమూర్తి జస్టిస్‌ హెచ్‌.ఆర్‌.
ఖన్నా సవిూప బంధువు. 2005లో దిల్లీ హైకోర్టు  
అదనపు జడ్జీగా నియమితులైన జస్టిస్‌ ఖన్నా.. ఆ 

మరుసటి ఏడాది శాశ్వత న్యాయమూర్తిగా ఉన్నతి 
పొందారు. 2019 జనవరి 18న సుప్రీంకోర్టు  న్యా-
యమూర్తిగా, నవంబర్‌ 11న సీజేఐగా బాధ్యతలు 
చేపట్టా రు. ఖన్నా పదవీవిరమణతో భారత 52వ 
ప్రధాన న్యాయమూర్తిగా జస్టిస్‌ భూషణ్‌ రామకృష్ణ 
గవాయ్‌ మే 14న బుధవారం బాధ్యతలు చేపట్టను-
న్నారు. రాష్ట్రపతి ద్రౌపదీ ముర్ము నూతన సీజేఐతో 
ప్రమాణ స్వీకారం చేయించనున్నారు. సీనియారిటీ 
పరంగా తన తర్వాత స్థా నంలో ఉన్న జస్టిస్‌ గవాయ్‌ 
పేరును.. ప్రస్తుత ప్రధాన న్యాయమూర్తి జస్టిస్‌ సంజీవ్‌ 
ఖన్నా గతంలోనే సిఫారసు చేయడంతో ప్రభుత్వం 
ఆమోదం తెలిపింది. 6 నెలలకుపైగా సీజేఐ పదవిలో 
కొనసాగనున్న జస్టిస్‌ గవాయ్‌.. నవంబరు 23న 
పదవీ విరమణ చేస్తారు. డీవై చంద్రచూడ్‌ పదవీ 
విరమణతో ప్రస్తుత సీజేఐ సంజీవ్‌ ఖన్నా 2024 
నవంబర్‌లో ప్రమాణ స్వీకారం చేసిన విషయం 
తెలిసిందే. భారత 51వ ప్రధాన న్యాయమూర్తిగా 
జస్టిస్‌ సంజీవ్‌ ఖన్నా ఆరు నెలలు మాత్రమే సేవలం-
దించారు. దీంతో ఆయన పదవీ కాలం ముగిసింది. 
ఈ క్రమంలో భారత 52వ ప్రధాన న్యాయమూర్తిగా 
జస్టిస్‌ గవాయ్‌ నేడు రాష్ట్రపతి భవన్‌లో  ప్రమాణ 
స్వీకారం చేయనున్నారు.జస్టిస్‌ సంజీవ్‌ ఖన్నా.. న్యూ-
ఢల్లీిలో 1960, మే 14న జన్మించారు. ఢల్లీి యూనివ-
ర్సిటీకి చెందిన క్యాంపస్‌ లా సెంటర్‌లో న్యాయశా-
స్త్రా న్ని చదివారు. ఢల్లీి హైకోర్టులో  2005లో అదనపు 
న్యాయమూర్తిగా నియమితుల య్యారు. 2006లో 

శాశ్వత జడ్జి అయ్యారు. 2019, జనవరి 18న సు-
ప్రీంకోర్టు  జడ్జిగా పదోన్నతి పొందారు. సుప్రీంకోర్టు  
జడ్జిగా ఆయన పలు ప్రముఖ తీర్పుల్లో  భాగస్వామిగా 
ఉన్నారు. ఎలక్టా న్రిక్‌ ఓటింగ్‌ మెషీన్‌ల వినియోగాన్ని 
ఆయన సమర్థిస్తూ.. అవి పూర్తి భద్రమైనవని, దాని 
వల్ల బోగస్‌ ఓట్లు , బూత్‌ల రిగ్గింగ్‌ను అరికట్టవచ్చున-
ని పేర్కొన్నారు. అలాగే ఎలక్టో రల్‌ బాండ్లపై సంచలన 
తీర్పు ఇచ్చిన సుప్రీంకోర్టు  ఐదుగురు సభ్యుల ధర్మాస-
నంలో ఖన్నా కూడా ఉన్నారు. 370 అధికరణ రద్దు ను 
సమర్థిస్తూ తీర్చు ఇచ్చిన ధర్మాసనంలో కూడా ఆయన 
సభ్యుడే. కాగా తదుపరి సీజేఐగా జస్టిస్‌ గవాయ్‌ 
పేరును సీజేఐ ఖన్నా ఏప్రిల్‌ 16న కేంద్ర ప్రభుత్వాని-
కి సిఫార్సు చేశారు. 2019 మే 24న సుప్రీంకోర్టు కు 
పదోన్నతిపై వచ్చిన జస్టిస్‌ గవాయ్‌ సీజేఐగా ఆరు నె-
లలకుపైగా కొనసాగుతారు. 2025 నవంబర్‌ 23న 
ఆయన పదవీ విరమణ చేస్తారు. జస్టిస్‌ కేజీ బాలకృ-
ష్ణన్‌ తర్వాత సీజేఐగా బాధ్యతలు చేపట్టనున్న రెండో 
దళిత న్యాయమూర్తి జస్టిస్‌ గవాయ్‌ కావడం విశేషం. 
గవాయ్‌ పూర్తిపేరు భూషణ్‌ రామకృష్ణ గవాయ్‌. 
1960 నవంబర్‌ 24న మహారాష్ట్రలోని అమరావతి-
లో జన్మించిన జస్టిస్‌ గవాయ్‌.. 1985 మార్చి 16న 
బార్‌లో సభ్యుడిగా చేరారు. 2003 నవంబర్‌ 14న 
బాంబే హైకోర్టు  అదనపు న్యాయమూర్తిగా పదోన్నతి 
పొందారు. 2005 నవంబర్‌ 12న అదే హైకోర్టులో  
శాశ్వత న్యాయమూర్తిగా నియమితులయ్యారు. అనేక 
చరిత్రాత్మక తీర్పులను వెలువరించిన సుప్రీంకోర్టు కు 

చెందిన పలు రాజ్యాంగ ధర్మాసనాలలో జస్టిస్‌ గవాయ్‌ 
కూడా ఉన్నారు. పూర్వ జమ్మూ కశ్మీరు రాష్టా న్రికి ప్ర-
త్యేక ప్రతిపత్తిని కల్పించే రాజ్యాంగంలోని 370 అధి-
కరణను రద్దు  చేస్తూ కేంద్రం తీసుకున్న నిర్ణయాన్ని 
ఏకగ్రీవంగా సమర్థించిన ఐదుగురు న్యాయమూర్తుల 
రాజ్యాంగ ధర్మాసనంలో జస్టిస్‌ గవాయ్‌ కూడా 
ఉన్నారు. రాజకీయ పార్టీలకు నిధులను సమకూర్చే 
ఎన్నికల బాండ్ల పథకాన్ని రద్దు  చేసిన మరో ఐదుగురు 
న్యాయమూర్తుల రాజ్యాంగ ధర్మాసనంలో కూడా 
జస్టిస్‌ గవాయ్‌ సభ్యుడిగా ఉన్నారు. రూ. 1000, రూ. 
500 నోట్లను రద్దు  చేస్తూ కేంద్రం 2016లో తీసుకు-
న్న నిర్ణయాన్ని 4:1 మెజారిటీతో ఆమోదించిన మరో 
ఐదుగురు న్యాయమూర్తుల రాజ్యాంగ ధర్మాసనంలో 
కూడా జస్టిస్‌ గవాయ్‌ పాత్ర ఉంది. ఎస్సీల వర్గీకరణ 
చేపట్టేందుకు రాష్టా ల్రకు అధికారాలను అందచేస్తూ 
6:1 మెజారిటీతో తీర్పును వెలువరించిన ఏడుగురు 
న్యాయమూర్తుల రాజ్యాంగ ధర్మాసనంలో కూడా జస్టిస్‌ 
గవాయ్‌ ఉన్నారు. జస్టిస్‌ గవాయ్‌ నేతృత్వంలోని ధర్మా-
సనం ఓ ముఖ్యమైన తీర్పును వెలువరిస్తూ 15 రోజుల 
ముందస్తు నోటీసు ఇవ్వకుండా ఏ ఆస్తినీ కూల్చరాదని 
ఆదేశిస్తూ దేశవ్యాప్తంగా మార్గదర్శకాలు జారీచేసింది. 
అడవులు, వన్యప్రాణులు, చెట్ల పరిరక్షణకు సంబంధిం-
చిన అంశాలను విచారించే ధర్మాసనాలకు ఆయన 
సారథ్యం వహిస్తున్నారు. హైదరాబాద్‌కు చెందిన 
సెంట్రల్‌ వర్సిటీ భూములకు సంబంధించి కూడా 
ఆయన తీర్పును వెలువరించారు.

పదవీ విరమణ చేసిన జస్టిస్ సంజీవ్‌ ఖన్నా

న్యూఢిల్లీ, మే13:

 నైరుతి రుతుపవనాలు ప్రవేశించినట్లు  వతావ-
రణశాఖ శుభవార్త తెలిపింది. మంగళవారం 
మధ్యాహ్నం నాటికి అవి దక్షిణ అండమాన్‌ 
సముద్రం, నికోబార్‌ దీవులు, దక్షిణ బంగా-
ళాఖాతాన్ని తాకినట్లు  భారత వాతావరణ 
శాఖ తెలిపింది. రుతుపవనాల ఆగమనంతో 
గత రెండు రోజులుగా నికోబార్‌ దీవుల్లో  భారీ 
వర్షా లు పడుతున్నాయని పేర్కొంది. కాగా, 
రానున్న మూడు, నాలుగు రోజుల్లో  అండమాన్‌ 
నికోబార్‌ దీవులతో పాటు- దక్షిణ అరేబియా 
సముద్రం, బంగాళాఖాతం మధ్య వరకు విస్త-
రించడానికి వాతావరణ పరిస్థితులు అనుకూ-
లంగా ఉన్నాయని ఐఎండీ చెప్పుకొచ్చింది. మే 
27వ తేదీ నాటికి ఈ రుతుపవనాలు కేరళను 
తాకే ఛాన్స్‌ ఉందని ఇప్పటికే వాతావరణ శాఖ 
అధికారులు అంచనా వేశారు. కాగా, సాధార-

ణంగా జూన్‌ 1వ తేదీ నాటికి రుతుపవనాలు 
అండమాన్‌ ను తాకుతాయి. కానీ, ఈ సారి 
మాత్రం అంతకంటే ముందుగానే వచ్చేందుకు 
అవకాశాలు కనబడుతున్నాయి. అలా, జరిగితే 
2009 తర్వాత అంచనాల కంటే ముందే రు-
తుపవనాలు రావడం మళ్లీ ఇప్పుడే. అప్పుడు, 
మే 23వ తేదీనే నైరుతి రుతుపవనాలు కేరళను 
తాకగా.. ఈ సారి సాధారణం కంటే ఎక్కువ 
వర్షపాతం నమోదయ్యే ఛాన్స్‌ ఉందని ఐఎండీ 
పేర్కొనింది. ఇక, జూన్‌ 12వ తేదీ వరకు 
తెలంగాణను నైరుతి రుతుపవనాలు తాకను-
న్నాయి. తెలంగాణలో ఈ సారి సాధారణం 
కంటే అధిక వర్షా లు కురిసే అవకాశం ఉంది. 
రాష్ట్రంలో మరో వారం రోజుల్లో  అధిక ఉష్ణో -
గ్రతల ప్రభావం ముగియనుంది అని భారత 
వాతావరణ కేంద్రం వెల్లడిరచింది.

అండమాన్‌ను తాకిన రుతు పవనాలు

మహబూబాబాద్‌,మే13:

గొంతులో మటన్‌ ముక్క ఇరుక్కొని అస్వస్థత-
కు గురై వృద్ధు డు మృతిచెందిన ఘటన మం-
గళవారం మహబూబాబాద్‌ జిల్లా  మరిపెడ 
మున్సిపాలిటీ పరిధిలోని కొత్తతండాలో చో-
టుచేసుకుంది. స్థాని కులు, కుటుంబ సభ్యులు 
తెలిపిన వివరాలు ఇలా ఉన్నాయి. వరంగల్‌ 
జిల్లా  వర్ధన్నపేట శివారు డీసీ తండాకు చెందిన 

జాటోత్‌ లక్ష్‌మణ్‌(68) కొత్త తండాలో దుర్గా  
మాత పండుగ కోసం బంధువుల ఇంటికి 
వచ్చాడు. భోజనం చేసే క్రమంలో ఎముక 
ముక్క గొంతులో ఇరుక్కోవడంతో హుటా-
హుటిన ప్రభుత్వ దవాఖానకు తరలిస్తున్న 
సమయంలో మృతిచెందాడు. లక్ష్‌మణ్‌ 
మృతితో డీసీ తండాలో విషాద ఛాయలు అలు-
ముకున్నాయి.

గొంతులో మటన్‌ ముక్క ఇరుక్కుని మృతి

•	ప్రయాణికులను దింపేసి 
తనిఖీలు

కోల్‌కతా,మే13:

 విమానంలో బాంబు ఉందంటూ బెదిరింపు 
కాల్‌ రావడంతో కోల్‌కతాలోని నేతాజీ శుభాష్‌ 
చంద్రబోస్‌ అంతర్జా తీయ విమానాశ్రయంలో 
హైఅలర్ట్‌ ప్రకటించారు. ముంబైకి వెళ్లనున్న 
ఇండిగో విమానంలో బాంబు ఉన్నట్టు  గుర్తు 
తెలియని వ్యక్తి కాల్‌ చేయడంతో భద్రతా 
దళాలు వెంటనే అప్రమత్తమయ్యాయి. 
ప్రయాణికులను విమానం నుంచి దింపేసి 
తనిఖీలు నిర్వహించాయి. ప్రయాణికులం-
తా  విమానంలో కూర్చున్న తరువాత ఈ 
కాల్‌ వచ్చిందని అధికారులు తెలిపారు. 
మధ్యాహ్నం 1.30గంటలకు విమానం 
టేకాఫ్‌ అవ్వాల్సి ఉందని వివరించారు. 

ఈలోపు బెదిరింపు కాల్‌ రావడంతో ఎమర్జె-
న్సీ ప్రొటోకాల్‌ ప్రకారం మొత్తం 195 మంది 
ప్రయాణికులను కిందకు దింపి విమానాన్ని 
ఐసోలేషన్‌ బేకు తరలించినట్టు - వివరించారు. 
లగేజీలను కిందకు దించాము. బాంబ్‌ స్క్వాడ్‌ 
సిబ్బంది విమానాన్ని క్షుణ్ణంగా తనిఖీ చేశారు. 
సీఐఎస్‌ఎఫ్‌ సిబ్బంది ఎయిర్‌పోర్టు  అంతటా 
భద్రతను కట్టు దిట్టం చేశారని అధికారులు 
పేర్కొన్నారు. ఆపరేషన్‌ సిందూర్‌ తరువాత 
ఎయిర్‌పోర్టు లకు ఇలాంటి బెదిరింపు కాల్‌ 
రావడం ఇది రెండోసారి. అంతకుమునుపు మే 
6న ముంబై ఎయిర్‌పోర్టు కు కూడా ఇలాంటి 
బెదిరింపు కాల్‌ వచ్చింది. చండీగఢ్‌ నుంచి 
రానున్న ఇండిగో విమానంలో బాంబు ఉన్న-
ట్టు - గుర్తుతెలియని వ్యక్తులు ఫోన్‌ చేసి చెప్పారు. 
ఆ తరువాత తనిఖీల సందర్భంగా అది నకిలీ 
కాల్‌ అని తేలింది.

 ఇండిగో విమానానికి బాంబు బెదిరింపు

మొదటి పేజీ తరువాయి

 ప్రతీ పౌరుడూ గర్వపడేలా విూరు చేశారంటూ 
సైనికులను ఈ సందర్భంగా ప్రధాని మోదీ అభి-
నందించారు. విూరందరూ చరిత్ర సృష్టించారం-
టూ సైనికులను వెన్నుతట్టి ప్రోత్సహించారు. విూ 
కోసమే నేను ఇక్కడికి వచ్చానని చెప్పారు. వీరులను 
చూసినప్పుడు జీవితం ధన్యమవుతోందని ప్రధాని 
మోదీ పేర్కొన్నారు.’భారత్‌ మాతాకీ జై’ నినాదం 
శత్రువుల చెవుల్లో  గింగిరాలు తిరుగుతోందని 
ప్రధాని మోదీ అన్నారు. అది శత్రువుల వెన్నులో 
వణుకు పుట్టించిందని వ్యాఖ్యానించారు. 
ఉగ్రవాదాన్ని అంతం చేయాలని మన సైన్యం 
శపథం చేసింది. మన సైన్యం చూపిన శక్తిసామ-
ర్థ్యా లకు ఎన్ని ప్రశంసలు చేసినా తక్కువే. అణు 
బ్లా క్‌మెయిల్‌ను అపహాస్యం చేసింది. భారత శక్తి-
సామర్థ్యా లు చూసి నా జీవితం ధన్యమైంది. యుద్ధ-
క్షేత్రంలోనూ భారత్‌ మాతాకీ జై నినాదాలు చేశాం. 
ఆకాశం నుంచి పాతాళం వరకు ఆ నినాదం 
మార్మోగింది. ఈ భూమి నుంచి వీర సైనికులు 
అందరికీ సెల్యూట్‌ చేస్తున్నా.  ప్రతి భారతీయుడు 
సైన్యానికి మద్దతుగా నిలబడ్డా డు. భారత సేనలకు 
కృతజ్ఞతలు చెప్తున్నాడు. ధర్మసంస్థా పన కోసం 
ఆయుధం పట్టడం మన సంప్రదాయం.. మన 
విధానం. మన అక్కాచెల్లెళ్ల నుదుటి సిందూరం 
తుడిచినవాని నట్టింట్లో కి వెళ్లి నాశనం చేశాం అని 
ప్రధాని ఉద్వేగపూరిత ప్రసంగం చేశారు. ఆపరేషన్‌ 
సిందూర్‌, భారత్‌-పాక్‌ కాల్పుల విరమణకు అంగీ-
కరించిన నేపథ్యంలో ఆయన పర్యటన ప్రాధాన్యం 
సంతరించుకుంది. పహల్గ ాం ఉగ్రదాడికి ప్రతిగా 
మన భద్రతా బలగాలు ఉగ్రస్థా వరాలపై ఆపరేషన్‌ 
సిందూర్‌ను నిర్వహించాయి. అది జీర్ణించుకోలేని 
పాకిస్థాన్‌  మే 9, 10వ తేదీల్లో  దాడులకు యత్నిం-
చింది. అయితే వాటిని మన సైన్యం సమర్థవంతం-
గా తిప్పికొట్టింది. దాయాది టార్గెట్‌ చేయాలని 
యత్నించిన వాటిలో ఆదంపుర్‌ వైమానిక స్థా వరం 
కూడా ఒకటి. ఈ ఉదయం నేను ఆదంపుర్‌ ఎయి-
ర్‌బేస్‌కు వెళ్లా ను. 
అక్కడ మన పోరాటయోధులను కలిశాను. ధైర్యం, 
దృఢ సంకల్పానికి ప్రతిరూపంగా నిలిచేవారితో మా-
ట్లా డటం ఒక ప్రత్యేక అనుభవం. మన దేశ రక్షణ 
కోసం బలగాలు చేసే ప్రతిచర్యకు ప్రజలందరూ 
ఎప్పటికీ కృతజ్ఞతతో ఉంటారని ఎక్స్‌ వేదికగా 

మోదీ రాసుకొచ్చారు. అలాగే వారితో దిగిన చి-
త్రాలను షేర్‌ చేశారు. అక్కడికి వెళ్లి పాక్‌ చేసిన 
తప్పుడు సమాచారాన్ని తిప్పికొట్టా రు. వాయుసేన 
సిబ్బందితో ముచ్చటించి భుజం తట్టా రు. ఆపరేష-
న్‌ వివరాలను మోదీకి బలగాలు వివరించాయి. 
గంటన్నరకు పైగా ఆయన అక్కడే గడిపారు. ఆ  
సమయంలో ఆయన ధరించిన టోపీపై త్రిశూల్‌ 
చిత్రం కనిపించింది.
ఆపరేషన్‌ సిందూర్‌ గురించి దేశ ప్రజలను ఉద్దే-
శించి ప్రసంగించిన మరుసటిరోజు మోదీ ఈ 
పర్యటన చేపట్టా రు. నిన్న ప్రధాని మాట్లా డుతూ.. 
భారత్‌ ప్రళయభీకర దాడులను తట్టు కోలేకే పాకి-
స్థాన్‌  చివరకు కాల్పుల విరమణ పేరుతో కాళ్లబే-
రానికి వచ్చిందని వెల్లడిరచిన సంగతి తెలిసిందే. 
నవయుగ యుద్ధంలో పాకిస్థా న్‌ను భారత్‌ మట్టి 
కరిపించిందని, వారు సరిహద్దుల్లో   యుద్ధాని కి 
దిగితే మనం వాళ్ల గుండె పైనే కొట్టగలిగామన్నా-
రు. ఆ దేశ ప్రవర్తనను పరిశీలిస్తామని, మున్ముందు 
ఏమాత్రం తేడా వచ్చినా ఊరుకోబోమని హెచ్చ-
రించారు. పహల్గ ాంలో ఉగ్రవాదులు వికృత క్రూ-
రత్వాన్ని ప్రదర్శించి.. కుటుంబ సభ్యుల ముందే 
అమాయక ప్రజలను చంపినందుకు ప్రతీకారం-
గా పాకిస్థా న్‌లోని ఉగ్ర సౌధాలను కుప్పకూల్చి 
100 మందికి పైగా పేరుమోసిన ఉగ్రవాదులను 
అంతమొందించినట్లు - ప్రకటించారు. ఆ దేశంతో 
చర్చలంటూ జరిగితే ఉగ్రవాద నిర్మూలన, పాక్‌ 
ఆక్రమిత కశ్మీర్‌పై మాత్రమేనని స్పష్టంచేశారు. 
భారతదేశాన్ని, ప్రజలను రక్షించుకోవడానికి ఎం-
తపెద్ద నిర్ణయం తీసుకోడాని-కై-నా వెనుకాడబోమని 
పాక్‌కు తేల్చిచెప్పారు. ప్రధాని మోదీ షేర్‌ చేసిన 
చిత్రాల్లో  చెక్కు చెదరకుండా ఉన్న ఎస్‌-400 రక్షణ 
వ్యవస్థ కనిపించింది. ఆదంపుర్‌లోని ఎస్‌-400 స్థా -
వరాన్ని ధ్వంసం చేశామని పాక్‌ ప్రచారం చేసింది. 
భారత్‌లోని కీలకమైన మౌలిక సదుపాయాలు, 
విద్యుత్తు.. సైబర్‌ వ్యవస్థలపై దాడి చేసి ధ్వంసం 
చేశామని చెప్పింది. ఇదంతా హేయమైన దుష్ప-
చ్రారం అని భారత విదేశీ వ్యవహారాల శాఖ కార్య-
దర్శి విక్రమ్‌ మిస్రీ తప్పుబట్టిన సంగతి తెలిసిందే. 
ఇప్పుడు ఆ ఎయిర్‌బేస్‌కు వెళ్లి మోదీ  దాయాది 
తప్పుడు ప్రచారానికి చెక్‌ పెట్టా రు. అలాగే భద్రతా-
బలగాలకు తమ పూర్తి మద్దతు ఉంటుందని ఈ 
పర్యటన ద్వారా గట్టి సందేశం ఇచ్చారు.

ధర్మ సంస్థాపన కోసం 
ఆయుధం పట్టాల్సిందే

